
Vilmund Jacobsen

Tað var Súsanna Dahl Jac­
obsen í Klaksvík, sum 
fríggjakvøldið var so heppin 
at vinna 1,1 miljónir krónur í 
Gekkinum.

- Tá eg sá, at hjólið í øðr­
um drátti steðgaði á tí reyða 
Gekkinum, fór eg upp á 
rystast. Eg og 17 ára gamla 
dóttir mín vóru inni, og 14 
ára gamli sonur mín lá á 
loftinum og svav.

Tað sigur hepni Gekka-
vinnarin, sum ikki dylur, at 
vinningurin kemur ógvuliga 
væl við hjá teimum.

Sonurin leyp upp
- Eg havi eini gomul hús 
við gomlum vindeygum og 
køki, og her er alt at gera. 
Børnunum tørva nýggjar 
teldur, sigur hon ovurfegin, 
tá Sosialurin løtu eftir, at 
Gekkurin varð farin, hevur 
hana í telefonini.

Súsanna Dahl Jacobsen 
sigur, at 14 ára gamli sonur 
hennara, sum lá á loftinum 
og svav, meðan tey spældu 
Gekk niðri undir, visti ikki, 
hvat var á vási, tá hjólið 
steðgaði á reyða Gekkinum. 

- Tá sonurin hoyrdi, 

hvussu vit frøddust og leik­
aðu í niðri undir, kom hann 
leypandi upp, sigur hon 
brosandi.

Vinirnir fegnaðust
- Jú, eg eri ómetaliga glað. 
Her komu fólk á gátt bein­
anvegin, og fleiri steðaðu í 
bilum uttanfyri. Eg haldi, at 
øll eru glað okkara vegna, 
sigur hepni Gekka-vinnarin, 
Súsanna Dahl Jacobsen, 
ið dagliga starvast sum 
hjálparfólk hjá Klaksvíkar 
Fysioterapi.

Flestu partrolarapør eru til 
fiskiskap. Tey flestu fiska 
upsa, og okkurt parið fiskar 
svartkalva. Fiskiskapurin 
eftir upsa er brúkiligur. 
Partrolarapørini koma inn 
at landa, sum henda vikan 
gongur.

Ein djúpvatnstrolari 
fiskar svartkalva og frystir 
veiðina umborð. Tríggir 
fiska mest upsa og fáa nak­
að av toski og longu sum 
hjáveiði. 

Møguliga landa allir 
tríggir ísfiskatrolararnir 
hesa vikuna.

Fríggjadagin, tá tey á 
Fiskamarknaði Føroya 

gjørdu sínar metingar fyri 
hesa vikuna, vóru tríggir 
trolbátar til fiskiskap, tveir 
á landleiðini og ein á Ís­
landsrygginum.

- Trolbáturin, sum fiskar 
á Íslandsrygginum, kemur 
væntandi inn at landa í 
dag og teir, sum fiska á 
landleiðini, koma helst 
síðst í vikuni.

Lagt verður aftrat, at 
trolbátarnir fáa eina bland­
ing av toski, reyðsprøku, 
tungu, havtasku og so nak­
að av hýsu. 

vilmund@sosialurin.fo

Sum heild hevur fiskiskapurin 
eftir upsa verið heldur lakur, men 
stundum eru batar í veiðini

Trý skip eru í 
Grønlandi og taka ímóti 
fiski frá grønlendskum 
fiskimonnum. Tey 
eru Ågot, Chr. Høj og 
Vesturleiki (mynd)

Fríggjadagin var almenn 
móttøka í nýggju 
vøggustovuni á Toftum, 
sum hevur tríggjar stovur 
og er normerað til 36 
børn. Á myndini eru 
leiðarin og borgarstjórin, 
Tóra Johannesen og 
Jóhannus Danielsen

Dánial fekk
7.500 pund 
av várfiski
Dánial A. Hansen, sum 
býr í Miðvági og siglir við 
trolara eystanfyri, hevði 
herfyri eina áhugaverda 
frásøgn á Facebook. 

Hann greiddi frá 
einum snellutúri vestan 
fyri í vár, har hann 
fekk heili 7.500 pund 
av stórum toski.

Á sínari Facebook-
síðu hevur hann bæði 
lagt filmsklipp og 
mynd út, sum hann 
tók á hesum roktúri. 

- Í hesum døgum, 
har fiskifrøðin er 
blivin ein religion, og 
Havstovan er meira 
líknandi einum djóra
verndarfelagskapi, vil 
eg við hesum filmsklippi 
vísa á, hvussu stórir 
skeivleikar standast 
av verandi stovnsmet
ingum við yvirlitstroling. 

Dánial A. Hansen 
greiðir frá, at hann var 
á nevnda útróðrartúri, 
meðan hann var 
heima eftir ein túr í 
Barentshavinum.

- Eg fór ein hyggetúr, 
meðan eg var heima, og 
fiskur var nógvur - ja, so 
nógvur, at eg ongantíð 
havi gjørt ein betri dag 
tey 20 árini, eg havi róð 
út einsamallur á báti.

Hann vísir á, at 
Magnus Heinason um 
somu tíð gjørdi sínar 
yvirlitstrolingar, har 
eingin fiskur var. Sjálvur 
var Dánial staddur 10 
fjórðingar eystari og 
hevði rokfiskiskap.

- So, um Magnus 
Heinason hevði gjørt 
sínar yvirlitstrolingar, 
har eg var, hevði úrslitið 
hjá teimum verið 
nakað heilt annað. 

Dánial A. Hansen 
sigur, at fongurin henda 
dagin var 7.500 pund 
av stórum várfiski. 

- Ikki so galið hjá 
einum manni við 
snellu, tá nú eingin 
toskur er nakrastaðni 
á Føroyagrunninum, 
sigur trolaramaðurin 
í Miðvági í sínari 
áhugaverdu frásøgn.

Skiftandi 
upsaveiða

- Her komu fólk á gátt beinanvegin, og fleiri 
steðaðu í bilum uttanfyri, sigur hepni Gekka-
vinnarin í Klaksvík, Súsanna Dahl Jacobsen

Sonurin leyp upp 
úr seingini tá 
Súsanna vann 
stóru miljónina


